
గంతుకేళిని నను నేలునంతలోనె

మేను గరుపాఱ వేగమె మేలుకొంటి.



	 32







	క.	
మేలుకొని మేను మిక్కిలి

బాళి న్నాతలఁపు వానిపై నెలకొల్పన్

జాలా హెచ్చెను మోహము

వాలాయం బతనిఁ గూర్పు వన్నెగ నింకన్.

	సీ.	
హెచ్చుగ నామీఁద మచ్చికగల చెలుల్

        నీకన్న నెవ్వరే నీరజాక్షి!

పరుల చిత్తంబులు బాగుగాఁ దెలియుచు

        మాటాడ నేర్తువే మందగమన!

యెంత కార్యంబైనఁ జింత సేయక నీవె

        సంఘటింతువు గదా! చంద్రవదన!

నెనరుతో నెప్పుడు నిను నమ్మువారల

        పంత మీడేర్తువే పద్మగంధి!



	 







	తే.	
ఇట్టి చాతుర్యము నుతింప నెట్లు నేర్తు

నెమ్మి నీవంటి సఖి గల్గ నెలఁత! యిపుడె

యన్నికోర్కెలు చేకూఁడె నని తలంతు

విజయరాఘవు నను గూర్పు వేడ్కమీర.

	వ.	
అని మంతనంబునం దెలిపిన సంతసించి కాంతిమతికి విలాసవతి యిట్లనియె.

	సీ.	
నలవసంతజయంతనలకూబరశ్రీలఁ

        జెలువంబుచే గెల్చి చెలఁగినాఁడు

రాధేయశిబిసింధు రాజకల్పకముల

        దానవిద్యను మించి తనరినాఁడు

రామభార్గవసురరాజపార్థులలీల

        విక్రమంబున హెచ్చి వెలసినాఁడు

భారతీపద్మసంభవశేషగురులను

        బాండిత్యమున మీరి ప్రబలినాఁడు



	 







	తే.	
[1]దానము సతులచేతను ధరణి మఱియు

ఖ్యాతి కెక్కగ సేయించు ఘనుఁ డతండు



	 



	↑ దానముల్ క. దానముల్

		 ఈ పేజీలో చివరి మార్పు 3 ఫిబ్రవరి 2021న 20:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

